Народны  калектыў самадзейных майстроў  “Землякі”

Клуб самадзейных майстроў “Землякі” працуе пры раённым цэнтры рамёстваў з 2002 года. У 2005 годзе за творчыя дасягненні, актыўную выставачную дзейнасць, за адраджэнне і развіццё беларускіх  нацыянальных рамёстваў клубу было прысвоена ганаровае найменне “народны”.
Сёння кіраўніком калектыва з’яўляецца Харламава Галіна Іванаўна, якая арганізуе  сустрэчы з майстрамі, экскурсіі, праводзіць паседжанні клуба, рыхтуе майстроў – а  іх у раёне налічваецца больш за 76 чалавек – для  ўдзелу ў святах, конкурсах, кірмашах і іншых мерапрыемствах. 
Сярод удзельнікаў клуба - народны майстар Савіцкая В.Ф., удзельнікі Беларускага саюза майстроў Ласянкова Т.Г., Назараў У.В.,  Папковіч Л.Р.
 Удзельнікі калектыва – людзі розных узростаў, розных прафесій; яны  займаюцца рознымі відамі дзейнасці народнай творчасці: вышыўка, саломапляценне, рагозапляценне, лозапляценне, батык, пэчварк, жывапіс і інш. Усіх іх аб’ядноўвае энтузіязм і вялікая любоў да нацянальнай спадчыны.
Цеснае супрацоўніцтва калектыву “Землякі” з творчымі майстрамі па дэкаратыўна-прыкладному мастацтву ва ўстановах культуры раёна дапамагае ў зберажэнні, развіцці народных промыслаў і рамёстваў, папулярызацыі і прапагандзе народнай творчасці.
Добрай нагодай паказаць вырабы мясцовых майстроў сталі святы вёсак, пасёлкаў, маланаселеных і аддалёных вёсак, якія праводзяцца на Смалявіччыне.

У плён сваіх рук майстры ўкладаюць цеплыню і чысціню сваіх сэрцаў. Па рознаму авалодалі яны сакрэтамі майстэрства. Адны ўсяму вучыліся самі, другія сваю рознабаковую адоранасць, душэўнае багацце і бясконцае захапленне справай перанялі ад бацькоў. І таму іх вырабы становяцца сапраўднымі творамі мастацтва, сведчаннем невычэрпнага народнага таленту. Іх самабытныя творы з нязменным поспехам экспануюцца на самых  розных выставах, выклікаюць не толькі захапленне, але і жаданне многіх, асабліва моладзі, далучыцца да творчасці, авалодаць майстэрствам.
Майстры рады падзяліцца сваімі сакрэтамі, перадаць вопыт нашчадкам. Многія члены калектыву “Землякі” з’яўляюцца кіраўнікамі гурткоў па дэкаратыўна-прыкладному мастацтву.
На базе народнага калектыву самадзейных майстроў “Землякі” пастаянна вядзецца вучоба кіраўнікоў гурткоў, работнікаў культуры па дэкаратыўна-прыкладному мастацтву па розных накірунках дзейнасці: саломапляценню, лозапляценню, бісерапляценню, вышыўцы і г.д. Акрамя гэтага праводзяцца семінары-практыкумы. Кожны творца ў раёне навідавоку, ў цэнтры ўвагі і клопату. Любяць глядзець новыя творы Смалявіцкіх майстроў, акунуцца ў атмасферу духоўнай напоўненасці, творчага палёту жыхары горада і раёна. Шмат чаму можна навучыцца ў майстроў у напрамку адраджэння і развіцця народнай спадчыны, пераемнасці пакаленняў, перадачы вопыту бацькоў і дзядоў да нашчадкаў.

        Без народнай творчасці немагчыма ўявіць сёння культурнае жыццё Смалявіччыны, дзе праводзіцца мэтанакіраваная работа па захаванню і аднаўленню народных промыслаў і рамёстваў, папулярызацыя лепшых узорах мастацкай культуры рэгіёна.

        Шмат на нашай Смалявіцкай зямлі разнастайных талентаў, якія умеюць ствараць цудоўныя вырабы. І кожны творца ў раёне на відавоку у цэнтры ўвагі.Жыхары горада і раёна кожны раз з вялікім задавальненнем глядзяць на іх творы, акунаюцца ў атмасферу духоўнай напоўненасці, бо шмат чаму ў іх  можна навучыцца ў напрамку адраджэння і развіцця народнай спадчыны, пераемнасці пакаленняў, перадачы вопыту бацькоў і дзядоў да нашчадкаў.

